Experiments cun aua

Piazs humids schigentan meglier?

Vus haveis segir era inagada derschiu ora enzatgei e silsuenter stuiu schigentar si ei. Denton tgei schigenta meglier, in piez schetg ni in piez humid?

· Prendei duas scadialas ch’ein tuttina grondas ed empleni ellas cun aua.

· Metti aunc in tec colur ell’aua per ch’ins vesi meglier il resultat.
· Ussa metti il medem mument dus piazs ellas scadialas e prendi era anora els il medem mument. In da quels piazs sto esser schetgs, igl auter bletschs.
· Tgei haveis vus saviu constatar?

Semegliont eis ei cun dar aua allas flurs. Ei va meglier da dar aua a tiara ch’ei gia humida che a tiara dil tuttafatg schetga. Quei ei aschia perquei che l’aua seligia meglier cun autra aua. Pia sch’ei ha gia entgins daguots aua vid la lumpa, seligian quels pli fetg e pli spert cun autra aua.
Beiber cun in strom

material:

· uder satel e transparent da ca. 10 tochen 16 m

· pupi da cola colurau

· 1 butteglia da beiber

· 1 plonta

aschia funcziuna ei:

· fermar igl uder vid la butteglia

· marcar igl uder suenter mintga meter cun pupi da cola
· menar igl uder sur in rom dad ina plonta ora (ca. 8 m) e puspei da l’auter maun giu
Ussa san ils scolars empruar da tschitschar vid igl uder e da beiber. Mintga scolar duess metter in toc pupi da cola leu nua ch’el manegia ch’el possi tschitschar ed empruar silsuenter. Il scolar che vegn da tschitschar il liquid il pli ad ault survegn la butteglia da beiber.
